
శ్రీ రా మా య ణ ము








సూచింపవలయు! ర - క్షోనాయకుండు

నేరీతివాఁడు? వాఁ - డేకొద్ది మనల

పోరాడఁ గలఁడు? తె- ల్పుము కన్న తెఱఁగు.4520  

అందఱు నందుపై - నాలోచనంబుఁ

గంద మారాఘవా - గ్రణిఁ జేరఁబోవ”

అనునంత జాంబవ - దంగదముఖులఁ

గని హనుమంతుఁడు - క్రమ్మఱఁ బలికె.

"వినుఁడేను జేసిన - వృత్తాంతమెల్ల

వినుపింతు నానుపూ - ర్విగ ” నని తాను

జలధిపైఁ జనుటయు - జలరాశి వనుప

వలిమలపట్టి ది - వంబరికట్టి

మైనాకుఁడను కొండ - మాఱొడ్డి నిలువఁ

దాను భేదించినన్  - దనుఁ జూచి యతఁడు
4530  

“మీతండ్రి చెలికాఁడ - మిహికాచలేంద్ర

జాతుఁడఁ దన్నుఁ బ - క్షంబులతోడఁ

బక్షంబుతోడుతఁ - బవనుఁ డిచ్చోట

రక్షించి యునిచె నిం - ద్రభయంబుఁ దీర్చి!

అందుకునై నీకు - నాతిథ్యమేను

కందమూలము లిత్తుఁ - గైకొను”మనిన

వలదనిపో నగ్ర - వనధిపై సురస

యల నాగమాత త - న్నరికట్టుటయును,

ఏరాము పనిపూని - యేఁగెద నిపుడు

కారాదు మరలి యా - కలిఁ దీర్తు నీకు
4540  

ననుపు మీవని ” తదీ - యాస్యంబుదూరి

చనుటయు నవ్వలి - చాయఁ బై చాయఁ

